
PROMOCIÓN DE ENLACE, á que pertence A. Tovar, é chamada así por 

ser o elo que media entra a 1a e a 3a xeración desta etapa. En realidade son 

os epígonos da X. do 36. É unha xeración de autodidactas, poucos deles 

pasaron pola universidade, sen contacto coa poesía europea, e rodeados polo 

misérrimo ambiente cultural dos anos 40 e 50. O resultado foi un absentismo 

xeneralizado no ámbito da literatura galega e unha procura da expresión a 

través do castelán. A súa incorporación á poesía en galego foi, xeralmente, 

tardía. Atopámonos cunha xeración carente de coherencia, a non ser na súa 

indixencia informativa e curricular. Alimentan o seu devezo poético nos 

autores do 27 español entre outros. O ton intimista é unha característica 

común a moitos deles, por máis que, como é lóxico, ese intimismo reciba 

tintes diversos non diferentes poetas. Outros poetas desta época son Luz 

Pozo, Tomás Barros, Cuña Novas, José Ángel Valente... .    

 



 
 

 

 



 
 
 
 
5.1. LUZ POZO GARZA (1922) 
 
 

 
Obra poética: O paxaro na boca (1952) e Verbas derradeiras (1975), Concerto de 
outono (1981) e Códice Calixtino (1986).  
 
Atopamos no seu conxunto poético un 1° momento de exaltación vitalista e 
sensualidade, un canto á vida a través do amor e da natureza, que impregna a súa obra 
castelá e galega ata chegar a Verbas derradeiras. 
 
En VD, porén, poetiza o desamor, a soidade, a dor, a morte, a través dos motivos 
simbólicos da sombra, a noite, o silencio, a nada. 
 
Nas obras seguintes -que se corresponden co outono vital da autora- atopamos a 
presenza da morte, pero estamos ante unha aceptación da mesma dentro da harmonía 
do ciclo vital. Fronte ao intimismo doutros autores, o seu non entra dentro desa poesía 
desarraigada, senón que se caracteriza sempre por un vitalismo de raíz aleixandrina. 
 
Tentou tamén unha escrita de rexistros social-realistas que contraste coa súa 
primordial procura íntima. Así mesmo, se seguimos a evolución da súa obra, atopamos 
pegadas da nova poesía xurdida na Galiza a partir de 1976: tratamento coidado da 
linguaxe, intención culturalista e apertura temática e estilística. E a partir dos comezos 
dos 80 cando se produce o máis interesante da súa obra. 



 
A crítica detectou na autora as influencias do impresionismo estético doutro gran 
poeta e amigo galego admirado por ela: L. Pimentel, incorporando á súa poesía a 
desolación daquel. Actualmente dirixe a revista Nordés de poesía. 
 
 
 
 


